
| Ihaan inak 1sang mastan atusgaingun Taiwan ti tu bunun

Ihaan dingalan daan ma- a asik tu bunun, nitu galmang makisaiv
ispatubas, sin miqdi taqutaqu ita tu masnanava... lauga naingkun nii-a
nagan madaing tu miniqumis. haiza amin bunun nitu saqal inta. galtu. lauga
nainkun ihan duma tu isang atusgaingun tu bunun. gaitu ihaan inak isang
atusgaingun tu bunun na-siia tina malas.

Maina haan tinis-uvazun madu mindadangaz bunun tu tina malas. galtu
mindaingaz zin-a niitu musvai isang mindanagz bunun. Ihaan nang atikis
gamisan. magansiap naip tu isia munquguma inigdian sinsusuaz
kaununkaununo nitu malivun. tudip a tina malas mapindangkaz pakadazuan
sintataqu. pakisniap amin ata. maga kakaunun sinsusuaz. nitu muaz
mainahan mungqugquma ta saita. mainahaan amin mungququma ta
kainaskalan. tudipa kakaunun sinsusuaz minsius a ismamaliv. pantuang akk.
tisuni asa mindangaz madia taisisan. mabaliv naip tasa islasasing. lasasing
miqdi munguquma tu bunun, galtu lagsimuav a madasmdas mangihitngihit
tu bunun... pakisniap itatu. nitu muaz kaupa madadaingaz maqtu mindangaz
taisisan. maki haiza isang. altutupaki han isaisa isaisa maqtu amin

mindangazbunun.

Mindangaz bunun vavivaivi ka iskidangaz. nii naip mapavaaz dauqgai
madaingaz naupa a daugai uvavazaz naupa, nii amin naip sanasia
tintatangus si tinhihiku,makusia ka tina malas kantangun tu taiklas-
kapimupaun kuzakuza. sia tina malas a ihaan inak isang mastan
atusgaingun. mastan amin kaduk tu miniqumis. makusia naip sikuzakuza
pasqal.maqa mindadangaz bunun a nitu kalaun i gamisan, ganian...
algaipuan. gqabasin. lau aak minpungul isiata ngan, dagqis... altutupa ka, ni
aak panpungul isia ta isang.

Maga taiuan a nanu makitvauvi tu dalag, galtu atikis, maquk minuni
Imita Atusgaingun, sisilian painanan madia amin bunun. tauqumis aak,
Ihaan taki Taiwan ti a tasisan magtu amin mintamasaz, mindangaz
taisisan,maga tutuzatu haizaan madaidaz tu isang, asa aas sihalun algaipuan
paitu anaak mindadangaz bunun daidaz tu isaang, na tudipin a Taiwan
minmasihal, minmadia kainaskalan. Qaitu, Ihaan inak isang mastan

atusgaingun Taiwan ti siia tina malas, na simag mita?

